
GOBIERNO DE NAVARRA Nafarroako Gobernuak 13.000 euroko diru-
, laguntza jarri du Barasoaingo lorategi
ECONOMIA, HACIENDA, INDUSTRIA Y ) .. ) . .
EMPLEO botaniko-medizinal didaktikoa egiteko
CULTURA, TURISMO Y RELACIONES | ESparza kontseilariak gaur inauguratu duen lorategi horretan 40
INSTITUCIONALES espezieko 2.000 landare eta zuhaitz inguru daude
PRESIDENCIA, JUSTICIA E INTERIOR Viemes, 23 de agosto de 2013
Nafarroako Gobernuak 13.086 euroko diru-laguntza jarri du Landa
EDUCACION Garapen, Ingurumen eta Toki Administrazioko kontseilari Jose Javier

Esparza Abaurreak gaur inauguratu duen Barasoaingo lorategi botaniko-

DESARROLLO RURAL, MEDIO medizinal didaktikorako; lorategian 40 espezieko 2.000 landare eta zuhaitz

AMBIENTE, Y ADMINISTRACION .
LOCAL inguru daude.

Lorategia Navarro doktorearen kalean dago eta erabiltzeari utzita

SALUD zegoen; guztira 9.737 m2 dauzka. Jarduera hori 2007-2013 aldirako
POLITICAS SOCIALES Nafarroako Landa Garapen Programan zegoen, Udalak landa-ondarea
berreskuratzeko egindako beste batzuekin batera; beste ekintza horietako
FOMENTO bat izan da lorategiaren ondoan dagoen garbitokia birgaitzea. Lorategiaren
proiektuaren aurrekontua 49.020 eurokoa zen: Foru Gobernuak 13.086
SEGURIDAD Y EMERGENCIAS euro jarri ditu, Europar Batasunak 15.994 euro, eta gainerakoa Udalak.

Lorategian bertako sendabelar espezie eta espezie usaintsuak jarri
dituzte, baita interpretazio-materiala ere, udalerrian aisia- eta heziketa-
eremu berri bat edukitze aldera. Hala, lorategian 40 espezie inguruko
2.000 landare eta zuhaitz daude: 10 quercus faginea, 5 quercus ilex, 5
sorbus aucuparia, 5 tilia tomentosa, 10 acer campestris, 10 prunus
yedoensis, 3 carpinus betelus, 7 mahonia charity, 25 aucuba japonica
variegata, 25 abelia grandiflora, 100 corbus alba elegantisima, 15 prunus
laurocerasus, 3 lagestroemia indica ramificada, 6 photinia frasery robin,
115 lavandula officinalis, 20 eleagnus pungens lime light, 5 viburnum eve
price, 15 cotoneaster cornubia, 20 ceanotus, 300 vivaces variadas, 75
gramineas variadas, 1 taxus baccata, 7 budleya davidii royal red, 8
berberis tumbergei atropurpurea, 15 spirea japdnica, 5 spirea vanhouten,
1 cupresocyparis gold rider, 1 picea pungens globosa, 3 viburnum
lGcidum, 1 laurus nobilis cono, 4 viburnum oOpalos, 6 forsitya, 50 erica
carnea, 500 sendabelar, 200 lore-erraboil, 300 buxus sumpervirens
variegata eta 3 viburnum tinus.

Horrez gain hiri-altzariak jarri dituzte: hamar xake-mahai, espezieak
identifikatzeko informazio- eta interpretazio-kartelak eta eserlekuak.

Bertako sendabelarren erabilera tradizionalaren inguruko
jakintzari duen balioa berriz ematea

Jarduera horren helburua da herritarrekin eta kanpoko bisitariekin lan
egiteko espazio bat antolatzea, honako hauek lortzeko: bertako

sendabelarren erabilera tradizionalaren inguruko jakintzari duen balioa berriz ematea; biztanleen osasuna
hobetzea, bertako baratzeko produktu naturalak landatzea sustatuz; landa-emakumeek eta haien
ondareak gizartean duten garrantzia nabarmentzea; aztarna ekologikoaren kontzeptua lantzea,
ingurumen-inpaktua gutxitzeak daukan garrantziaz jabetzeko; eta belaunaldien artean jakintzaren ahozko
transmisioa sustatzea.

Hauek dira egindako lan nagusiak: lurra egokitzea, bertako zuhaitzak landatzeko eta tantakako
ureztaketa-sistema, belarren kontrako sarea eta pinu-azala jartzeko; ekipamendu osagarria jartzea
(eserlekuak, paperontziak eta interpretazio-kartelak); interpretazio- eta heziketa-materiala diseinatzea eta
egitea; eta eskola-baratzeak egiteko tailerrak ematea.

Lehenbizi sastraka eta sasi guztiak kendu dira, gero zuhaitz lehorrak eta adarrak lehortuta
zeuzkaten zuhaitzak mozteko. Era horretan zuhaitz berriak landatzeko lekua egin da; izan ere, zeuden
zuhaitz gehienak zumarrak ziren, eta zumarrak epe luzera lehortu egiten dira, grafiosia dela eta. Zuhaitz
berriekin lorategiak kalitate hobea eta espezie gehiago edukiko ditu. Zehazki, zuhaitzak landatzeko
parterreak prestatu eta tantakako ureztaketa-sistema instalatu da; horrez gain, parterreak belarren
kontrako sarearekin eta pinu-azalekin estali dira (era horretan mantentze-lanetako gastua txikiagoa izango
da: belar txarrik ez da haziko eta, gainera, lurrak hezetasunari eutsiko dionez, ureztatzeko ur gutxiago
beharko da). Jardinerak ere egin dira, autoklabearekin tratatutako pinu-trabesekin; autoklabeak egurra
ustelez eta intsektuez babesten du eta ez du inqurua kutsatzen.

